
«Сейфуллин оқулары - 11: Жастар және ғылым» атты Республикалық ғылыми-теориялық
конференциясының материалдары = Материалы Республиканской научно-теоретической
конференции «Сейфуллинские чтения - 11: Молодежь и наука». – 2015. – Т.1, ч.2. – Б.24-27

ДӘННІҢ ШЫНЫЛЫҒЫН АНЫҚТАУ ӘДІСІН ЖЕТІЛДІРУ

Коней С.,  Шакиева А.

Ұн және жарма өндірісіндегі басты мәселелердің бірі астық сапасын
объективті түрде, жедел анықтау болып табылады.Себебі, ұн тартудағы
энергия шығыны, бидай дәнін ұн тартуға дайындау  режимдерін таңдау және
ұн тарту процесінің өзі шынылыққа тікелей байланысты.

Бір қатар зерттеушілердің тұжырымы бойынша, бидайдың
технологиялық қасиетін бағалауда бұл көрсеткіштің үлкен маңызы бар [1].
Бірқатар ғалымдардың тұжырымдамасы бойынша астықтың сапалық
көрсеткіштерін анықтауда адамның қатысуынсыз өткізу әдістердің дәлдігін
жоғарылатады. Ал бұл өз кезегінде астықтың сапасын арттыруда пайдасын
тигізеді [2].

Қазіргі кезде бидайдың және күріштің шынылығы МЕСТ10987-76
сәйкес екі әдіспен анықталады [3]: дәннің қимасын және диафаноскопты
терезесінен визуалды қарау арқылы.

Бірінші әдіс бойынша: қалдық мөлшерін анықтағаннан кейін, таңдаусыз
100 бүтін дәнді есептейді. Әрбір дәнді көлденең қиып, жартылай шынылы
және ұнды дәндердің шынылығын визуалды анықтайды. Жалпы шынылық
келесі формула бойынша анықталады:

мұнда Пс – толық шынылы дәндердің мөлшері, шт;
Чс – жартылай шынылы дәндердің мөлшері, шт.
Екінші әдіс бойынша:
50 грамм сынаманы алып,оны қоспалардан тазартады, 10 қатарлы  10

ұяшығы (барлығы 100) бар диафанаскоп кассетасына орналастырады. Бүтін
дәндермен кассетанаң барлық ұяшықтарының толуын, яғни әр ұяшықта
біреуден келуін горизонтальді жазықтықта кассетаның айналмалы қозғалысы
арқылы жетеді, артық дәндердіалып тастайды. Ары қарай кассетаны
құрылғының корпусының тілігіне орналастырып, жарық көзін қосады. Бүйір
сапты арқылы кассетаны биконкулярдың көз өрісінде дәндері бар ұяшықтың
бірінші қатары көрінетіндей орналастырады; осы қатардағы шынылы және
жартылай шынылы дәндерді есептейді. Тұтқаны бұру арқылы кассетаны
дәннің екінші қатары көрінетіндей етіп орналастырады және т.с.с.

Шынылы дәндер толығымен шағылысады, ұндылары –
қаралау,шағылыспайды, қалғандары жартылай шынылы дәндерге жатады.



Есебі жоғарыда көрсетілген формула бойынша есептеледі. Арбитражды,
яғни шынылықты салыстыру талдауларының айырмашылығы 5% аспауы
керек. Шынылығы бойынша бидайдың ішкі түрі (подтип) және  бидайдың
партиясы кұрылады.

Бұл аталған екі әдістіңде басты кемшіліктері, шынылықтың визуалды
түрде түрде анықталуы болып табылады.

Жалпы алғанда, адамның көзі түстерді жеткілікті түрде жақсы
ажыратуға қабілетті.Ғылыми зерттеулер сүйенсек, адамның көзі 10
миллионға дейінгі  түстерді ажыратады екен.Бірақ,осы түстердің атауын
сипаттау үшін жеткілікті сөздік қорымыз жоқ.Сонымен қатар айта кететін
жай бір түсті әртүрлі адамдар әртүрлі сипаттайды. Сондықтан, адам
қызметінің өнеркәсіп және басқа да салаларында  түсті нақты анықтау және
оларды автоматты құрылғының көмегімен басқаруды қажет етеді.

Қазіргі таңда адам көзіне көрінетін сәулеленудің түсті әсері жақсы
зерттелген, алайда, сандық технологиялар ғасырында түсті сипаттамалардың
дәлдігін «көз мөлшерімен» бағалау, визуалды сараптаманың субъективтілігі
анахронизм болып табылады. Заттың түсі мен қасиеттері арасындағы есептік
өзара байланысты табу қажет етеді, бейне көмегімен өнімнің сапасын
бағалауға мүмкіндік береді.

Диафанаскоп терезесі арқылы визуалды түрде анықтағандағы адами
факторды азайту мақсатында бидай мен күріштің шынылығын компьютерлік
технологиялар көмегімен анықтау әдістемесі жасалды.

Бұл әдістемені жүзеге асыру үшін 100 дәннің жалпы ауданы мен
шынылы бөліктерінің аудандары анықталды.

100 дәннің жалпы ауданын анықтау.
Диафанаскоп кассетасына бидайдың немесе күріштің 100 дәнін

толтырылады.
Бұл зерттеу үлгісінің бейнесі сканер көмегімен bmp форматында сандық

растрлы форматқа ауыстырылады. Бұл сандық бейне Adobe Photoshop
бағдарламасының көмегімен ашылады (сурет 1.).

Ашылған бейнедегі әртүрлі түстерді ажыратып жіктеу үшін «Волшебная
палочка» аспабы көмегімен белгілеуге болады. Яғни, зерттеу үлгісіндегі кез-
келген дәннің үстінен «Волшебная палочка» аспабымен басқанда, барлық 100
дән автоматты түрде белгіленеді. Бұл белгіленген дәндер «ножница»
аспабымен қиып алынып, оны жаңадан ашылған бетке қойып (сурет 2), bmp
форматында сақталады.

Зерттелетін 100 дәннің жалпы ауданын анықтаудың келесі кезеңі ApFill
Ink Coverage Meter бағдарламасының көмегімен жүзеге асырылады. ApFill
Ink Coverage Meter бағдарламасы – тонермен парақтың толуын пайызбен
есептей алатын, аймақ бойынша әр түрлі форматтағы,CMYK түстері
бойынша толық сипаттатама береді.



1-сурет – Adobe Photoshop
бағдарламасында ашылған100

дәннің бейнесі

1-сурет – Adobe Photoshop
бағдарламасында жаңа бетке
қойылған 100 дәннің бейнесі

Соңғы өңделген bmp форматындағы сандық бейнесі ApFill Ink Coverage
Meter бағдарламасында ашылады. Одан соң, «расчет страницы» пернесін
басқанда,  беттің жалпы ауданына қатысты алғандағы ақ түстен өзгеше
дақтардың ауданы анықталады (сурет 3). Яғни, бұл анықталған аудан 100
дәннің ауданы болып табылады.



3-сурет – Беттегі 100 дәннің жалпы ауданы

100 дәннің шынылы бөлігінің ауданын анықтау.
Ол келесі жолмен іске асырылады. 100 дән диафанаскоп матрицасының

ұяшықтарына орналастырылады. Бұл зерттеу үлгісінің бейнесі күннің
жарығының немесе электр шамының сәулесі барлық 100 дәнге түсетіндей
етіп орналастырылғаннан кейін, фотоаппарат көмегімен сандық растрлы
форматқа ауыстырылады. Қалған операциялар 100 дәннің жалпы ауданын
анықтаудағы тармақтарындағыдай жүзеге асырылады.

Алынған нәтижелер бойынша 100 дәннің жалпы шынылығы келесі
формуламен анықталады:

100, .

мұнда - бейнедегі дақтардың жалпы ауданы;
- бейнедегі шынылы бөліктер дақтарының ауданы.

Бұл шынылықты компьютерлік технологиялар көмегімен анықтау
әдістемесі жоғары дәлдікті қамтамасыз ететініне көз жеткізілді. Жұмсалатын
уақыттың ұзақтылығы 7-10 минутқа созылады.

Астықтың сапасын тез және тиімді анықтау, өңдеудің технологиялық
процесін түзетуге және сақтаудың ұтымды режимдерін таңдауға септігін
тигізеді. Ал ол өз кезегінде шығымның және дайын өнім сапасының
жоғарылауына әкеледі, сонымен қатар өзіндік құнын төмендетеді.

